
 

 

 
 
 
 

2026ko urriaren 16a        6. zenbakia 

 
 

Udarregiren eraldaketa prozesua 

Udarregi Ikastolan eraldaketa prozesuan gauden honetan, 
gure ardatza Pertsona Eredua komunitate osoan berdin 
ulertzea eta elkarlanean garatzea da. Horretarako, 
ezinbestekotzat jotzen dugu familiok prozesu honetan 
parte hartzea. Prozesu parte hartzaile hau bi saiotan egituratu da. Bakoitza ordu eta 
erdikoa izango da. Lanketa, hasiera batean, etapaka egingo da ondorengo datetan. 

●​ DBH, urriak 26 eta azaroak 9.  
●​ LH, urriak 29 eta azaroak 10.  
●​ HH, urriak 28 eta azaroak 11.  

LHKO SAIOAREN DATA ALDATU EGIN DA, URRIAK 27TIK 29RA. Bilera guztiak Agerialdeko 
3.solairuan egingo dira arratsaldeko 16.45tan hasita. Zure seme edo alabaren 
etapako bilerara ezin izango bazenu etorri beste etapa bateko bileran ongi etorria 
izango zara. Inika bidez izen emateko galdetegia aurreko astean jaso zenuten eta 
GAUR betetzea eskertuko genuke. GURE AMETSA HAU KOMUNITATEAN ETA 
ELKARLANEAN AURRERA EMATEA DA. ANIMATU ETA IZENA EMAN! 
 
 
 

Nafarroa Oinez 

Datorren igandean, urriak 18, Nafarroa Oinez eguna 
ospatuko da Zizur Nagusian “Bidean bat gara” lelopean. 
Aurten, Erentzun eta San Fermin ikastolei dagokie 
antolakuntza. Informazio gehiago… 

 
 
 

https://www.nafarroaoinez.eus/index.asp?idi=EU


Jangela-zerbitzua 
Urrian bazkaldarrek izango duten menuan aldaketa bat egin 
da urriaren 30erako: jogurtaren ordez, fruta eskainiko da.  
Honako esteka hauetan ikus ditzakezue:  menu arruntak eta  
menu bereziak.  
 
 
 

Ikasle-asegurua 

Urriko erreziboarekin batera, ikaslearen istripu-aseguruaren kobrantza 
egingo da. Urteko prezioa 18,10 eurokoa izango da. 
Aseguru hau, ikasleak ikastolako ordutegian istripua izan ezkero 
Poliklinika Gipuzkoan hartatzeko zerbitzua da. Ikaslea mediku 
zerbitzura guraso edo tutore legal batekin joan beharko da. 
 
 

Euskararen altxorraren bila - asteroko lehiaketa 
Euskararen Egunaren harira, asteroko lehiaketa 
martxan jarriko dugu Ikastolan. Aste bakoitzean bi 
galdera erantzun beharko dira: 

●     🗺️ Galdera bat: erantzuna Ikastolan ikusgai 
egongo den mapan aurkitu ahal izango da. 

●     🔎 Beste galdera: erantzuna bilatu beharko 
da, eta Euskal Herriko historia, geografia eta kulturarekin lotutako gaiei 
buruzkoa izango da. 

Parte hartzeko, norberaren izenarekin betetako erantzun-orria erantzun-kutxan utzi 
beharko da. Ikasleek bota beharko dute erantzuna kutxara, baina, familiako kideek 
lagun dezakete erantzuten, noski (HHko ikasle-familiek, bereziki). Erantzun orriak gelan 
izango dituzte eskuragai. 
Parte hartzeagatik puntu 1 jasoko da, eta erantzun zuzena emateagatik beste 2 puntu. 
Lortutako puntu bakoitzak boleto bat emango du, eta, horrela, aukera gehiago 
izango dira Euskararen Egunean zozketatuko den kamiseta irabazteko. 
Ea zenbat erantzun asmatzen dituzuen! Animo eta parte hartu! 
 
 

https://udarregi.eus/sites/default/files/menuak/2026-09/02.URRIA_2026_UDARREGI_EUSKARAZ.pdf
https://udarregi.eus/sites/default/files/menuak/2026-09/2026_urria_euskaraz_bereziak.pdf


Gau beltza Usurbilen: Hezur lapur badator! 

Aurten ere Gau Beltza herrian gozatzeko planean parte 
hartzeko gonbidapena luzatu nahi dizuegu HH eta LHko ikasle 
eta familia guztiei.  
Iaz bezala adinaren araberako proposamenak izango dira 
herrian zehar eta horretarako GURASOEN LAGUNTZA beharko 
dugu jolas hauek aurrera eramateko; gurasorik eskaintzen ez 
bada, maila horretan erronkarik gabe gera litezke haurrak.  
Honakoak dira beharren aurrikuspenak:  
 

 
Guraso arduradunez gain “extra” moduan aritzeko gurasoak ere beharko dira; talde 
bakoitzak zehaztuko ditu kopurua eta eginbeharrak. ANIMATZEN zaretenok adierazi 
zuen geletako whatsap taldean. Ospa dezagun Usurbilen gure Gau Beltza!  
 
 

“Habitat. Ezkutatu diguten historia” erakusketa gidatua 

Urriaren 22an, osteguna, 16:45etan Potxoenean izango 
da bisita gidatuan egiten den ekitaldia eta Beñi Agirre 
herri-historialaria arduratuko da bisita gidatua egiteaz. 
Egun horretako arratsalde partean DBH 4ko ikasleek 
burutuko dute bisita. 
Giza habitat ezkutatua erakusketa honek gure 
historiaren mugarri garrantzitsuenak erakusten ditu. 
Euskal Herriko historiaren gakoak eskaintzen dituen erakusketa da: euskalnafarren 
habitata eta lurraldetasuna; mugarriak izan diren datak, pertsonaiak, eta gertaera 
garrantzitsuak modu grafiko argi eta atseginean kontatuak ordu bete inguruko saioan.  



Kapsula kuantikoa 

Kapsula Kuantikoa Eusko Jaurlaritzako Zientzia, 
Unibertsitate eta Berrikuntza Sailaren kanpaina 
ibiltari bat da, eta kanpaina unitate mugikor 
moderno batean egingo da, non ikasleek 
esperientzia murgiltzaile bat biziko baitute, fisika kuantikoaren oinarrizko printzipio 
batzuk deskubritzeko eta ezagutza horiek gure eguneroko zenbait teknologia nola 
ahalbidetu dituzten ulertzeko.  
Kapsula Kuantikoak aukera paregabea eskaintzen du jakin-min zientifikoa eta 
pentsamendu kritikoa pizteko eta XXI. mendeko ikerketa- eta garapen-arloetan 
etorkizun handiena duenetako bat ikasleei hurbiltzeko.  
Udarregi Ikastolak LH6. mailako eta DBH3. mailako ikasleekin parte hartuko du urriaren 
22an. 
 
 
 

 

Baso eskola 

Jakinarazi nahi dizuegu, hemendik aurrera, Haur Hezkuntzako 
ikasle bakoitzak bere baso-eskolako jantzia ekarri beharko duela 
ikastolara. Jantzi hauen mantenua eta kudeaketa orokorra 
bideratzea zaila denez (jantzi asko daude garbigailuan 
garbitzearen ondorioz hondatuta), norberak berea ekartzearen 
aldeko erabakia hartu dugu. 
Era berean, jakin  egoera oso onean dauden jantzi osoak eta pieza solteak (berokiak 
zein galtzak) baditugula ikastolan. Berrerabilpena sustatzeko asmoz, prezio onean 
(pieza solteak 8€ eta jantzi osoa 15€ ) erosteko aukera eskainiko dugu. 

●​ Familiaren batek jantzi hauetakoren bat prezio oso onean erosi eta 
berrerabili nahiko balu, tutoreari adierazi beharko dio GAUR beranduenez 
zer behar duen eta zein  neurri erabiltzen duen haurrak. 

●​ Jasotako eskaera guztiei erantzuteko eta materiala modu egokian 
banatzeko, zozketa bat egingo da (urriaren 19an) eskatzaileen artean. 
Egokitzen zaizkien familiek, jantzia erosteko aukera izango dute. 

Edozein zalantza izanez gero, hitz egin lasai tutorearekin. 

HAUR HEZKUNTZA 



Guraso-bilerak  
HHko ikasturte hasierako bileren datak honako hauek dituzue: 

●​ HH2             Urriak 29   
●​ HH3             Urriak 27   

Bileretan zaintza zerbitzua eskainiko da. Hala ere, HH2koen 
kasuan haurrik gabe etortzea gomendatzen da.Bilerak, 
ikasleen gelatan egingo ditugu, 16:45etan.  

Bileretan azalduko den informazioaren txostena aurrez helaraziko zaizue. 

 

 

 

LEHEN HEZKUNTZA 

 
 

Irteera LH5 
 
Datorren ostegunean, urriak 22, egun osoko irteera egingo dugu Txuri Urdinera LH5 
mailakoek. Hona hemen eguneko xehetasunak:  

●​ Eraman beharrekoa: 
○​ Hamaiketakoa, bazkaria eta ura. 
○​ Aldatzeko arropa. 
○​ Eskularruak 

●​ Topagunea: Goizeko 9:00etan, Usurbilgo tren geltokian 
(bertan irakasleak egongo dira taldearen zain). 
16:30ean Ikastolan jaso beharko dira.  

●​ Zaintzako eta autobuseko ikasleak: Ikastolan egongo dira zain irakasleak eta 
beraiekin jaitsiko dira.  

●​ Garrantzitsua: Ez ahaztu Mugi txartela eramatea!  
 
 
 
 
 
 
 



Zorriak 

LH4. mailako ikasle batzuengan zorriak sumatu ditugu. 

Norberak bere seme/alabarekin egoera horretan ohikoak 
diren higiene neurriak hartzea eskatu nahi dizuegu.  

NEURRI HORIEK ERAGINKORRAGOAK IZAN DAITEZEN SAIATU 
DENOK ASTEBURU HONETAN EGITEN TRATAMENDUA 

 
 
 
 
 
 

Ikasleekin pantailen erabilera egokiaren inguruko 
lanketaren deskargua 

Aste hauetan Udarregi Ikastolako LH5eko ikasleek, 
pantailen erabilera egokiaren inguruan hausnartzeko 
saioak egin dituzte Miren Rosekin. Orain, Mirenek geletan 
ikasleekin landutakoa azalduko die gurasoei bilera batean. 

●​ Data: Urriaren 27, asteartea, 17:00tan, Agerialdeko 3. 
solairuan. Agertzeko asmoa baduzu bete galdetegi hau urriaren 23a baino 
lehen. 

●​ Nori zuzendua:  saioaren hasieran geletan ikasleekin landutakoaren azalpena 
egingo da. Hala ere, gaiarekin interesatuak dauden beste familiak ere etor 
daitezke. 

 
 

Eskola osasun programa 
Gaur LH6-ko ikasleei eskola osasuneko programa 
barruan dauden ACWI meningokokoaren eta giza 
papilomaren birusaren kontrako txertoa jasotzeko 
baimen orriak banatuko zaizkie. Urriaren 23rako sinatuta, 
tutoreari ematea eskatzen dizuegu. 
 
 

https://drive.google.com/file/d/1CxvUPUnw0nDrrI8odPgtaSG8kFTqUdUw/view?usp=sharing
https://forms.gle/HGTjzLRixERiQ1wHA


BIGARREN HEZKUNTZA 

 

Pantailaren erabilera egokiaren inguruko saioak 
 
DBH1eko ikasleak, Urriaren 22an, pantailen erabilera egokiaren 
inguruan hausnartzeko saioak egingo dituzte Miren Rosekin.   
 
 
 

Ikasleekin pantailen erabilera egokiaren inguruko 
lanketaren deskargua 
  
Aste hauetan Udarregi Ikastolako DBH1eko ikasleek, pantailen 
erabilera egokiaren inguruan hausnartzeko saioak egingo 
dituzte Miren Rosekin. Ondoren,  Mirenek geletan ikasleekin 
landutakoa azalduko die gurasoei bilera batean. 

●​ Data: Urriaren 27 asteartea, 17:00tan, Agerialdeko 3. solairuan. Agertzeko 
asmoa baduzu bete galdetegi hau urriaren 23a baino lehen. 

●​ Nori zuzendua: saioaren hasieran geletan ikasleekin landutakoaren azalpena 
egingo da. Hala ere, gaiarekin interesatuak dauden beste familiak ere etor 
daitezke. 

 

DBH4koen irteera: INSPIRA BIZITZAK ekimena 

Datorren astean, urriaren 20an, DBH4ko ikasleek Kutxa Fundazioaren Inspira Bizitzak 
ekimenean parte hartuko dute, Donostiako Kursaalean. 

Ekimen honen helburua gazteen bokazio zientifiko eta 
teknologikoak sustatzea da, bereziki nesken artean, hainbat 
arlotako emakume profesionalen esperientziak eta 
erreferentziak ezagutuz. Horretarako, ikasleek profesionalen 
testigantzak entzuteko eta etorkizun akademiko eta 
profesionalari buruzko zalantzak argitzeko aukera izango dute. 

https://forms.gle/HGTjzLRixERiQ1wHA


Irteera ikastolako ordutegiaren barruan egingo da. Donostiara trenez joango direnez, 
ikasleek MUGI txartela eramatea komeni da. 

Azkenik, ekimenaren antolatzaileek bidalitako baimen-orria sinatuta ekarri behar dute 
ikasleek, ahalik eta azkarren. 

 
 
 

DBH4 - Frantsesa 

DBH4. mailan Frantsesa hautazko ikasgaia duten ikasleen 
gurasoei bilera baterako deia egiten dizuegu, Bretainiarako 
bidaiaren inguruko azalpenak emateko. 

Bilera urriaren 19an, arratsaldeko 16:45ean, eraikin gorrian 
izango da. Bertan, bidaiari buruzko informazioa partekatu 
eta izan ditzakezuen zalantzak argituko ditugu. 

